
އިންކަމް ޓެކހުަށް ރަޖިސްޓަރީކުރުމަށް އެދި ހުށަހަޅާ 
ންތައް ޖރޫިމަނާއަކާ ނުލއަި ބަލއަިގަންނާނެ  ހުށަހެޅު

މުއްދަތު ކަނޑައަޅައިފި

ދިޔަ  ލިބެމުން  އާމްދަނީ  ފެށިއިރު  ޢަމަލުކުރަން  ޤާނޫނަށް  ނެގުމުގެ  ޓެކްސް  އާމްދަނީން 

ފަރާތްތަކުގެ ތެރެއިން، އެ ޤާނޫނުގެ ދަށުން ރަޖިސްޓަރީކުރަންޖެހޭ ފަރާތްތައް ރަޖިސްޓަރީކުރުމަށް 

އެ ޤާނޫނުގެ 65 ވަނަ މާއްދާއިން ދީފައިވާ 60 ދުވަހުގެ މުއްދަތު، 15 ފެބުރުވަރީ 2020 އަށް 

ހަމަވާނެއެވެ. 

ރަޖިސްޓަރީކުރުމަށް  ކުރިން  ގެ   2020 މާރިޗު   15 ވާނީ  މި  މީރާއިން  ނަމަވެސް 

މާއްދާގެ  ވަނަ   75 ޤާނޫނުގެ  އިދާރީ  ނެގުމާބެހޭ  ޓެކްސް  ހުށަހެޅުންތައް،  ހުށަހަޅާ  އެދި 

ދަށުން،  އިޚްތިޔާރުގެ  ލިބިދޭ  ޓެކްސޭޝަނަށް  އޮފް  ޖެނެރަލް  ކޮމިޝަނަރ  ދަށުން 

ނިންމާފައިވާނީ  މީރާއިން  ގޮތަށް  މި  ނިންމާފައެވެ.  ބަލައިގަތުމަށް  ކުރުމަކާނުލައި  ޖޫރިމަނާ 

މަރްޔަމް އާދަމް
މެނޭޖަރ / ޓެކްސްޕޭޔަރ ފެސިލިޓޭޝަން

މެދުވެރިކޮށެވެ.  ސަރކިއުލާއެއް  ނެރެފައިވާ  ދުވަހު  ވަނަ   2020 ފެބުރުވަރީ   12

ދަށުން  ޤާނޫނުގެ  ނެގުމުގެ  ޓެކްސް  އާމްދަނީން  ފަރާތްތަކުން  ރަޖިސްޓަރީކުރަންޖެހޭ 

ޓެކުހަށް  ނަގާ  )އާމްދަނީން   MIRA 117 ހުށަހަޅާނީ  އެދި  ރަޖިސްޓަރީކުރުމަށް 

މީހުން  އުޖޫރަދޭ  އެފަރާތުން  ފަރާތްތަކުން،  ދޭ  އުޖޫރަ  އަދި  ފޯމެވެ.  ރަޖިސްޓަރީކުރުން( 

ފަރާތުން އެ  އެދި  ރަޖިސްޓަރީކުރުމަށް  ދަށުން  ޤާނޫނުގެ  ނެގުމުގެ  ޓެކްސް  އާމްދަނީން 

ހުށަހަޅާނީ MIRA 118 )އުޖޫރަ ލިބޭ މީހާ ރަޖިސްޓަރީކުރުން( ފޯމެވެ. 

ރަޖިސްޓަރީކުރުމަށް ހުށަހަޅާ ފޯމާއި ފޯމު ފުރިހަމަ ކުރާނެ ގޮތުގެ ގައިޑު މީރާގެ ވެބްސައިޓް 

www.mira.gov.mv  އިން ޑައުންލޯޑު ކުރެވޭނެއެވެ.

ދަނީން ނަގާ ޓެކސްް އްޔާއި އާމް ނުއުފުލޭ މދުަލުގެ ކު
މަރިޔަމް ވަހީދު

އެސިސްޓެންޓް ޓެކްސް އޮފިސަރ / ޓެކްސް އެކަޑަމީ

ނުއުފުލޭ މުދަލުގެ ކުލީގެ ގޮތުގައި ލިބޭ އާމްދަނީއަކީވެސް، އާމްދަނީން ޓެކްސް ނެގުމުގެ ޤާނޫނުގައި 

ބަޔާންކޮށްފައިވާ ޓެކްސް ނެގޭ ބާވަތުގެ އާމްދަނީއެކެވެ. ވިޔަފާރި ރަޖިސްޓަރީ ކުރުމުގެ ޤާނޫނުގެ 

ދަށުން ރަޖިސްޓަރީކޮށްފައިނުވިނަމަސް، އަދި ދައުލަތުގެ އިދާރާއަކުން ނުވަތަ މުއައްސަސާއަކުން 

ވިޔަފާރިކުރުމުގެ ހުއްދައެއް ނަގައިފައި ނުވި ނަމަވެސް، 12 މަސް ދުވަހުގެ މުއްދަތެއްގައި 

ކުލީގެ  ލިބޭނަމަ،  ގޮތުގައި  އާމްދަނީގެ  ރުފިޔާ،   40,000 އެވްރެޖްކޮށް  މައްޗަށް  މަހެއްގެ 

ގޮތުގައި އާމްދަނީ ލިބޭ ފަރާތްތައްވެސް އާމްދަނީން ނަގާ ޓެކުހަށް ރަޖިސްޓަރީކުރަންޖެހޭނެއެވެ.

ތެރޭގައި  އަހަރެއްގެ  ދައްކަންޖެހޭނީ  ޓެކްސް  ނަގާ  އާމްދަނީން  ފަރާތްތަކުންވެސް  މި 

"ތްރެޝްހޯލްޑަށްވުރެ"  ކަނޑައަޅާފައިވާ  ޤާނޫނުގައި  އާމްދަނީ  ބިނާކުރެވޭ  ޓެކްސް  ލިބޭ 

އާމްދަނީ  ބިނާކުރެވޭ  ޓެކްސް  ލިބޭ  އަހަރަކަށް  ފަރުދެއްނަމަ  އެއީ  އިތުރުވާނަމައެވެ. 

720,000 ރުފިޔާއެވެ. އަދި ފަރުދެއްނޫން އެހެންފަރާތެއްނަމަ، "ޑީމްޑް ޕާޓްނަރޝިޕް" ތައް 

 500,000 އާމްދަނީ  ބިނާކުރެވޭ  ޓެކްސް  ލިބޭ  ފަރާތަކަށް  އެ  ހިމެނޭގޮތުން،  ވެސް 

ނުއުފުލޭ  ހިސާބުކުރުމުގައި  އާމްދަނީ  ޖުމުލަ  ބިނާކުރެވޭ  ޓެކްސް  އިތުރުވާނަމައެވެ.  އަށްވުރެ 

ވެސް  އާމްދަނީ  އެ  ލިބޭނަމަ  އާމްދަނީ  ގޮތަކަށް  އިތުރު  ފިޔަވައި  ކުއްޔައްދިނުން  މުދާ 

ހިމަނަންވާނެއެވެ. 

ޓެކްސްބިނާކުރެވޭ އާމްދަނީ ހިސާބުކުރުމުގައި އެ ފަރާތަކަށް ކުލީގެ ގޮތުގައި ލިބުނު އާމްދަނީ 

ހޯދުމަށް ހިނގާފައިވާ ޚަރަދުތައް ޤާނޫނާއި ގަވާއިދާ އެއްގޮތަށް އުނިކުރެވޭނެއެވެ. އެ ގޮތުން، 

އިމާރާތްކުރުމާއި، މަރާމާތުކުރުމަށް ހިނގާފައިވާ ޚަރަދު، އަދި ލޯނެއް ނަގައިގެން ބިނާކޮށްފައިވާ 

މީގެ  އަދަދެކެވެ.  އުނިކުރެވޭނެ  އަދަދަކީވެސް  އިންޓްރެސްޓްގެ  ލޯނުގެ  އެ  މުދަލެއްނަމަ، 

ވެސް  އެލަވަންސް"  "ކެޕިޓަލް  ގޮތުގައި  ޚަރަދުގެ  ގުޅިގެން  މުދަލަކާ  ފަދަ  އެ  އިތުރުން 

އުނިކުރެވިދާނެއެވެ.

ކެޕިޓަލް އެލަވަންސަކީ ޑީޕްރިސިއޭޝަން ނުވަތަ "ބަލަށް ކެނޑުމުގެ" ބަދަލުގައި އާމްދަނީން ޓެކްސް 

ނެގުމުގެގަވާއިދުގައި ހުއްދަކޮށްފައިވާ އިންސައްތައިގައި އުނިކުރާ އުނިކުރުމެކެވެ. އިމާރާތެއްނަމަ 

ކެޕިޓަލް އެލަވަންސްގެ ގޮތުގައި އުނިކުރެވޭނީ އަހަރަކު %4 އެވެ. ނަމަވެސް އެ ޢިމާރާތެއް 

ހެދުމުގެ ޚަރަދުގެ %50 ނުވަތަ އެއަށްވުރެ އިތުރު މިންވަރެއް ހޯދާފައިވަނީ ދިވެހިރާއްޖޭގެ 

މޯލްޑިވްސް  ބޭންކަކުން ނުވަތަ  ދީފައިވާ  ލައިސަންސް  ދަށުން  ޤާނޫނުގެ  ބޭންކިންގއާބެހޭ 

މަނިޓަރީ އޮތޯރިޓީގެ ޤާނޫނުގެ ދަށުން ލައިސަންސް ދީފައިވާ ބޭންކު ނޫން މާލީ އިދާރާއަކުން 

ގެދޮރު ޢިމާރާތްކުރުމަށް ނަގާފައިވާ ލޯނަކުން ކަމުގައިވާނަމަ، އެ ޢިމާރާތުގެ ކެޕިޓަލް އެލަވަންސްގެ 

ގޮތުގައި ޢިމާރާތުގެ ޚަރަދަށް އެ ލޯނު ބޭނުންކުރި މިންވަރު، ލޯނު އަނބުރައި ދެއްކުމަށް 

އެއްބަސް ވެފައިވާ މުއްދަތަށް ބަހައިލައިގެން ކޮންމެ އަހަރަކަށް ޖެހޭ އަދަދު އުނިކުރެވިދާނެއެވެ.

ވިޔަފާރީގެ ފައިދާއިން ޓެކްސް ނެގުމުގެ ޤާނޫނެކޭ އެއްފަދައިން އާމްދަނީން ޓެކްސް ނެގުމުގެ 

ޤާނޫނުގައިވެސް، ނުއުފުލޭ މުދާ ކުއްޔަށްދީގެން އާމްދަނީ ހޯދާ ފަރާތްތަކަށް ނުއުފުލޭ މުދަލުގެ 

މުދަލުގެ  ނުއުފުލޭ  ގޮތުގައި،  ޚަރަދުގެ  ހިނގި  ހޯދުމަށް  އާމްދަނީ  ލިބުނު  ގޮތުގައި  ކުލީގެ 

ކުލީގެ ގޮތުގައި އެ ހިސާބުކުރާ މުއްދަތުގައި ލިބުނު ޖުމުލަ އާމްދަނީގެ %20 އުނިކުރުމަށް 

އިހުތިޔާރު ކުރެވިދާނެއެވެ. އެހެންނަމަވެސް ވިޔަފާރީގެ ފައިދާއިން ޓެކްސް ނެގުމުގެ ޤާނޫނާ 

ޚިލާފަށް އާމްދަނީން ޓެކްސް ނެގުމުގެ ޤާނޫނުގެ ދަށުން ހަރަދުގެ ގޮތުގައި ޖުމުލަ އާމްދަނީގެ 

%20 އުނިކުރުމަށް އިހުތިޔާރު ކުރެވޭނީ ކޭޝް ބޭސިސްއަށް މާލީ ހިސާބުތައް ތައްޔާރުކުރާ 

ފަރާތްތަކަށެވެ. މި ގޮތަށް އިހުތިޔާރުކޮށްފިނަމަ، އެ އާމްދަނީ ހޯދުމަށް ހިނގައިފައިވާ އިތުރު 

އެއްވެސް ޚަރަދެއް އުންޏެއް ނުކުރެވޭނެއެވެ. އެގޮތުން ކެޕިޓަލް އެލަވަންސްގެ ގޮތުގައިވެސް 

މުއްދަތެއް  ދުވަހުގެ  އަހަރު   5 ހަމައެއާއެކު  ނުކުރެވޭނެއެވެ.  އުންޏެއް  އަދަދެއް  އެއްވެސް 

ފާއިތުވުމުގެ ކުރިން، ކޮމިޝަނަރ ޖެނެރަލްގެ ހުއްދައާ ނުލައި، އެ އިހުތިޔާރުކުރިގޮތް ބަދަލެއް 

ނުކުރެވޭނެއެވެ.

މިސާލު 
-

މުވައްޒަފުންގެ
އުޖޫރައިން ނަގާ

ޓެކްސް

މަހަކު  އަހަރު  ވަނަ   2020 މުއާޒަށް  ގައެވެ.  ލޓޑ  ޕވޓ  އޭ.ބީ.ސީ  ވަޒީފާއަދާކުރަނީ  މުއާޒު 

އުޖޫރައިގެގޮތުގައި 125,000 ރުފިޔާ )ރިޓަޔަރމަންޓް ޕެންޝަނަށް އުނިކުރުމަށްފަހު( ލިބެއެވެ. 

މި ހާލަތުގައި އޭ.ބީ.ސީ ޕވޓ ލޓޑ އިން މުއާޒަށް އުޖޫރަ ދިނުމުގެ ކުރިން ތިރީގައި ބަޔާންކޮށްފައިވާ 

ގޮތުގެ މަތިން މުވައްޒަފުންގެ އުޖުރައިން ނެގޭ ޓެކްސް

 އުނިކުރާނެއެވެ.

މީރާއަށް  އުނިކޮށްފަ  އުޖޫރައިން  އެމަހުގެ  މުއާޒުގެ  އިން  ލޓޑ  ޕވޓ  އޭ.ބީ.ސީ  އެހެންކަމުނެ  

ދައްކާނީ 6,800 ރުފިޔާއެވެ.

ދައްކަންޖެހޭ ޓެކުހުގެ އަދަދު ރޭޓުތައް މަހެއްގެ މައްޗަށް
- 0% <60,000

2,200 5.5% >60,000    <100,000

4,000 8% >100,000  <150,000

600 12% >150,000  <200,000

- 15% >200,000

6,800 ޖުމުލަ

ދަނީން ނަގާ ޓެކހުާ ގުޅޭ މައުލމޫާތު ދިނުމުގެ  އާމް
ގެންދަން ފަށައިފި ސެޝަންތައް މީރާއިން ކުރިއަށް

އަޙުމަދު ޝާހީން
ޕްރިންސިޕަލް ޓެކްސް އޮފިސަރ / ޓެކްސް އެކަޑަމީ

ޓެކްސް  ގުޅިގެން  ފެށުމާ  ޢަމަލުކުރަން  ޤާނޫނަށް  ނެގުމުގެ  ޓެކްސް  އާމްދަނީން 

ފޯރުކޮށްދިނުމަށް  މައުލޫމާތު  ގުޅޭ  ޓެކުހާ  މި  އާންމުންނަށް  ފަރާތްތަކަށާއި  ދައްކާ 

މި  ބާއްވަމުންނެވެ.  ދަނީ  މީރާއިން  ސެޝަންތަކެއް  ޚާއްޞަ  މައުލޫމާތުދިނުމުގެ 

ސެޝަންތަކަކީ ޓެކްސްދައްކާ ފަރާތްތަކާއި އާންމުންނަށް ހުޅުވާލައިގެން ކުރިއަށްގެންދާ 

ސެޝަންތަކެކެވެ.

 

ފަރާތްތަކަށްވެސް  ހުރިހައި  ފުރުސަތު  ބައިވެރިވުމުގެ  ސެޝަންތަކުގައި  މި 

ޓެބް  ސެންޓަރ"  "ޓްރެއިނިންގ  ވެބްސައިޓުގެ  މީރާގެ  ހުޅުވާލައިފައިވާއިރު، 

މި  ރަޖިސްޓަރީކުރެވޭނެއެވެ.  ބައިވެރިވުމަށް  ސެޝަންތަކުގައި  މި  މެދުވެރިކޮށް 

މެދުވެރިކޮށް   1415 ހޮޓްލައިން  މީރާގެ  މައުލޫމާތު  އިތުރު  ގުޅޭ  ސެޝަންތަކާ 

ލިބޭނެއެވެ.

ޖަނަވަރީ މަހު މީރާއަށް 1.81 ބިލއިަން ރުފިޔާ 
ނެފި ބަލއަިގަ

ހޯލޑްިންގ ޓެކސްް މުވައްޒަފުންގެ ވތިު

ނެގުމުގެ  ޓެކްސް  އާމްދަނީން  އުޖޫރައަކީވެސް  ލިބޭ  މުވައްޒަފުންނަށް 

މުވައްޒަފުންގެ  އާމްދަނީއެކެވެ.  ބާވަތުގެ  ނެގޭ  ޓެކްސް  ދަށުން  ޤާނޫނުގެ 

ފެށިގެންނެވެ.  އިން   2020 އެޕްރީލް   1 ފަށާނީ  ނަގަން  ޓެކްސް  އުޖޫރައިން 

އާމްދަނީން ޓެކްސް ނެގުމުގެ ޤާނޫނުގައި "އުޖޫރަ" ކަމަށް ބުނެފައި އެވަނީ، މުވައްޒަފަކު ނުވަތަ 

ޑިރެކްޓަރަކު ނުވަތަ ޕާޓްނަރަކު ފޯރުކޮށްދޭ ޚިދުމަތުގެ މުޤާބިލުގައި، އޭނާއަށް ލިބޭ ކޮންމެ 

އިނާޔަތަކަށް ނުވަތަ މަންފާއަކަށެވެ. މީގެ ތެރޭގައި، ވަޒީފާ ގެއްލުމުގެ ސަބަބުން ނުވަތަ ޚިދުމަތް 

ހުއްޓާލަންޖެހުމުގެ ސަބަބުން ލިބޭ ބަދަލާއި، ވަކި ކަންތައްތަކަކަށް ޝަރުޠުކޮށް ދޭ ފައިސާއާއި 

ވަޒީފާއަށް ވަނުމަށް ނުވަތަ ވަޒީފާއިން ވަކިވުމަށް ބާރުއަޅާ އިނާޔަތްތައްވެސް ހިމެނެއެވެ.

ލިބޭ  ގޮތުގައި  އުޖޫރައިގެ  ފަރާތްތަކަށް  އެ  ޓެކުހަކީ  ވިތުހޯލްޑިންގ  މުވައްޒަފުންގެ 

އާމްދަނީން ޓެކްސް ނެގުމަށްޓަކައި ޤާނޫނުގައި ކަނޑައަޅައިފައިވާ އުސޫލެކެވެ. މި ގޮތުން 

އުޖޫރައިން ޓެކުހުގެ ގޮތުގައި ދައްކަންޖެހޭ އަދަދު އުނިކޮށް މީރާއަށް ދެއްކުމުގެ ޒިންމާ 

މަތިކޮށްފައިވަނީ އުޖޫރަ ދޭ ފަރާތަށެވެ. އުޖޫރައިގެ ތެރޭގައި ފައިސާއިންނާއި ފައިސާއިން 

ނޫންގޮތަށް އުޖޫރަ ދޭ ފަރާތުން ފޯރުވައިދޭ އެންމެހައި އިނާޔަތްތަކާއި މަންފާ ހިމެނެއެވެ.

 

ވިތުހޯލްޑިން  އުނިކުރާނީ  ޓެކްސް  ވިތުހޯލްޑިން  އުޖޫރައިން  މުވައްޒަފުންގެ 

ބަހައިލައިގެންނެވެ. ތަކަށް  ބްރެކެޓް  އަންނަނިވި  އުޖޫރަ  ބިނާކުރެވޭ  ޓެކްސް 

އަޙުމމަދު ޝާހީން
ޕްރިންސިޕަލް ޓެކްސް އޮފިސަރ / ޓެކްސް އެކަޑަމީ

ލިބޭ  މައްޗަށް  މަހެއްގެ  މުވައްޒަފަކަށް  އުޖޫރައަކީ  ބިނާކުރެވޭ  ޓެކްސް  ވިތުހޯލްޑިންގ 

ސްކީމަށް،  ޕެންޝަން  ރިޓަޔަރމަންޓް  ދިވެހިރާއްޖޭގެ  އަދަދުން،  ޖުމުލަ  އުޖޫރައިގެ 

އަދަދެވެ. އޮންނަ  އުނިކުރުމުން  އަދަދު  ދައްކާ  މަހަކަށް  އެ  އުޖޫރައިން  ފަރާތަގެ  އެ 

ބްރެކެޓު  އުޖޫރައިގެ  ބިނާކުރެވޭ  ޓެކްސް  ވިތުހޯލްޑިންގ 
)މަހެއްގެ މައްޗަށް(

ޓެކްސް ރޭޓު

60,000 ރުފިޔާ ނުވަތަ އެ އަށްވުރެ ދަށް

ރުފިޔާ   100,000 ނަމަވެސް  ބޮޑު،  އަށްވުރެ  ރުފިޔާ   60,000
ނުވަތަ އެއަށްވުރެ ކުޑަ

100,000 ރުފިޔާ އަށްވުރެ ބޮޑު، ނަމަވެސް 150,000 ރުފިޔާ 
ނުވަތަ އެއަށްވުރެ ކުޑަ

150,000 ރުފިޔާ އަށްވުރެ ބޮޑު، ނަމަވެސް 200,000 ރުފިޔާ 
ނުވަތަ އެއަށްވުރެ ކުޑަ

200,000 ރުފިޔާ އަށްވުރެ ބޮޑު

0%

15%

12%

8%

5.5%




